
«ПРАЗ ДЫЯЛОГ 
МОЎ -  ДА ДУШЫ, 

ДА СЭРЦА»
Такую назву мела акцыя на 

філалагічным факультэце, 
прымеркаваная да Дня Кан- 
стытуцыі Рэспублікі Беларусь. 
Як і летась, у яе межах ва 
ўніверсітэце прайшлі дыктоўкі 
па беларускай і рускай мо-

вах. Усе ахвотныя, у тым ліку 
і замежныя студэнты, маглі 
праверыць свае веданне ад- 
ной з дзяржаўных моў (на 
выбар) нашай краіны. Тэксты, 
дарэчы, былі нескладанымі, і 
хлопцы і дзяўчаты годна спра-

віліся з пастаўленай за- 
дачай.

Пасля дыктовак у акта- 
вай зале пачаўся конкурс

«Францыск Скарына і наш 
час», прысвечаны 500-годдзю 
беларускага кнігадрукаван- 
ня. Студэнты 2 курса спецы- 
яльнасцей «Руская філало- 
гія», «Беларуская філалогія» 
і «Рамана-германская філа- 
логія» прадставілі на суд 
журы і гледачоў свае літара- 
турна-музычныя кампазіцыі, 
у якіх распавялі пра бела
рускага першадрукара.

У склад журы, якое ацэнь- 
вала і выбірала пераможцаў, 
уваходзілі: доктар педагагіч- 
ных навук, дацэнт, дэкан філа- 
лагічнага факультэта Сяргей 
Уладзіміравіч Нікалаенка, кан- 
дыдат філалагічных навук, 
дацэнт, загадчык кафедры 
літаратуры Вольга Віктараў- 
на Лапацінская, кандыдат 
філалагічных навук, дацэнт, 
загадчык кафедры беларус
кага мовазнаўства Генадзь 
Антонавіч Арцямёнак.

Вызначыць адзінага пера- 
можцу было даволі складана, 
тамужуры першае месца пры- 
судзіла студэнтам 21-й трупы 
і хлопцам і дзяўчатам 23-й 
трупы. Другое месца занялі 
філолагі 203-й трупы.

Вера ЛАБЗОВА,
студэнтка 3 курса ФлФ.

Фота А. ДУБРОЎСКАЙ.


